
“ESG tamoyillari – hududlarni barqaror rivojlantirish va biznesni
transformatsiyalash drayveri” маvzusida Xalqaro ilmiy-amaliy anjumani ilmiy maqolalar va
tezislar to‘plami. -Т.: ТMII, 2025. – 752 bet.

KIRISH SOʻZI

ASSALOMU ALAYKUM, HURMATLI XALQARO ANJUMAN
ISHTIROKCHILARI, AZIZ MEHMONLAR!

Sizlarni Toshkent menejment va iqtisodiyot instituti hamda O‘zbekiston Ekologik
Partiyasi Markaziy kengashi tomonidan tashkil etilayotgan mazkur Xalqaro ilmiy-amaliy
anjumanda qutlashdan mamnunmiz!

Qadrli anjuman ishtirokchilari, bugun biz “ESG tamoyillari – hududlarni barqaror
rivojlantirish va biznesni transformatsiyalash drayveri” mavzusida Xalqaro ilmiy-amaliy
anjuman o‘tkazmoqdamiz. Bugungi anjumanning asosiy maqsadi mamlakatimizda
iqtisodiyotni barqaror rivojlantirish, ishlab chiqarishni diversifikatsiya qilish, iqlim
o‘zgarishi oqibatlariga moslashish va ularni yumshatish, tabiiy resurslardan foydalanish
samaradorligini oshirish, ESG tamoyillari asosida hududlar va sanoat korxonalarining
barqaror rivojlanishini ta’minlash, hududlarda “yashil” iqtisodiyotni qo‘llab-quvvatlashning
samarali iqtisodiy mexanizmlarini joriy qilish, yirik va o‘rta biznes korxonalari faoliyatini
transformatsiyalash va raqobatbardoshligini oshirish, sanoat korxonalarida chiqindilarni
boshqarish va sirkulyar iqtisodiyotni rivojlantirish, “yashil” texnologiyalar, sun’iy intellekt
asosida atrof-muhitni muhofaza qilish masalalari boʻyicha amalga oshirilayotgan ishlar,
mavjud muammolar va ularni bartaraf etish yoʻllarini chiqur tahlil qilgan holda ilmiy amaliy
takliflar ishlab chiqishdan iborat.

O‘zbekiston Respublikasi Prezidenti tomonidan imzolangan qaror va farmonlar,
Vazirlar Mahkamasi qarorlari, amalga oshirilayotgan islohotlar ushbu anjuman mavzusining
naqadar dolzarbligini anglatadi. Yurtboshimiz tomonidan 2025-yilni “Atrof-muhitni asrash
va “yashil” iqtisodiyot yili” deb nomlanishi hamda ushbu yo‘nalishda qabul qilingan Davlat
dasturida belgilangan vazifalarning ijrosini ta’minlashda ma’lum ma’noda anjumanning
ham o‘z hissasi bo‘ladi deb umid qilamiz.

Anjuman natijalaridan kutilayotgan ilmiy, ijtimoiy va iqtisodiy samaradorlik
quyidagilarda o‘z ifodasini topadi:

Ilmiy samaradorlik - anjumandan kutilayotgan ilmiy-amaliy natija mamlakatimiz
hududlarida barqaror iqtisodiy rivojlanishni ta’minlash, sanoat korxonalarining atrof-
muhitga bo‘lgan e’tiborini yanada kuchaytirish, biznes strategiyalarini takomillashtirish, shu
bilan birga hududlar darajasida barqaror rivojlanishni amalga oshirilish darajasini tahlil
qilish, “atrof-muhit, jamiyat, boshqaruv” (ESG) tamoyillariga mos holda faoliyat
ko‘rsatishlariga erishishning ustuvor yo‘nalishlarini tahliliy o‘rganish asosida olingan
natijalarni umumlashtirib ilmiy asoslangan taklif va tavsiyalar ishlab chiqishdan iborat.

Ijtimoiy samaradorlik – muhokama qilinadigan masalalarning har birida ijtimoiy
samara alohida o‘rin egallaydi. Chunki ESG-tamoyillarining asosiy xususiyati ham ijtimoiy
sohaga yuqori darajada e’tibor qaratilishidadir. Shu jihatdan ijtimoiy samarani iqtisodiy
jihatdan baholash, bu yo‘nalishda mavjud amaliyotlarni ilmiy tahlil qilishning konseptual
yondashuvlarini ishlab chiqishga, hududlarda va biznes sohasida izchil islohotlarni amalga
oshirish orqali jamiyatni rivojlantirish, aholining turmush darajasini yaxshilash, barqaror
daromad manbalarini shakllantirish, tabiiy resurslar tejamkorligiga erishish asosida kelajak
avlod uchun zahiralarni saqlab qolish, aholini ijtimoiy himoya qilish tizimini
takomillashtirishga xizmat qiladi.

Iqtisodiy samaradorlik - iqtisodiy faoliyatning faol ishtirokchilaridan biri ishlab
chiqarish korxonalaridir, ular tomonidan mahsulot ishlab chiqarish jarayonida sezilarli
darajada uglerod izi qoldiriladi. Shaffof va ekologik toza ma’lumotlarni taqdim etish atrof-

muhitni muhofaza qilish qonunchiligiga rioya qilish uchun zarurdir. Iqtisodiy samaradorlik
jihatidan mavzu doirasida muhokama qilinadigan har bir masala katta ahamiyatga ega.
Birinchidan, sohada qonunchilik bazasini mustahkamlash; ikkinchidan, korxonalarda ESG
tamoyillarini joriy yetishning iqtisodiy samaradorligini baholash uslubiyotini ishlab chiqish;
uchinchidan, hududlarning barqaror rivojlanishi uchun mavjud salohiyatini baholash va shu
asosda sohalarni diversifikatsiya qilish imkoniyatining vujudga kelishi, to‘rtinchidan,
korxona va tarmoqlarni rivojlantirishda “yashil” investitsiyalarni jalb qilish hamda ulardan
samarali foydalanishga keng yo‘l ochiladi.

Albatta bunday oʻzgarishlar, texnologik taraqqiyotga hamohang ravishda, qoʻshimcha
imkoniyatlarni ochishga va rivojlanishning yangi strategiyalarini ishlab chiqishga keng
imkoniyatlar yaratmoqda.

Lekin shu bilan bir qatorda, iqtisodiyotni raqamlashtirish va bunday sharoitda biznesni
rivojlantirish jarayonlarida, oʻziga xos muammolar va turli savollar ham yuzaga kelmoqda.

Bunday masalalarni oʻrganib, uning yechimlarini topish uchun Toshkent menejment
va iqtisodiyot institutining professor-oʻqituvchilari tomonidan ham turli ilmiy tadqiqotlarni
olib borish yoʻlga qoʻyilgan. Ularning tadqiqotlari natijalaridan - oʻquv jarayonlarida, taʼlim
sifatini oshirish maqsadlarida, keng foydalaniladi.

Bu oʻz navbatida, institutda menejment, iqtisodiyot va axborot texnologiyalari
sohalarida tayyorlanadigan malakali mutaxassislarning nafaqat nazariy bilimlarini, balki
amaliy koʻnikmalarini ham oshirishga hizmat qiladi.

Bundan tashqari, institutda innovatsion dasturlar va loyihalar orqali talabalarni yangi
texnologiyalar bilan tanishtirish, ularda raqamli iqtisodiyot va global biznes muhitida
raqobatbardosh boʻlish uchun zarur boʻlgan koʻnikmalarni shakllantirishga yordam beradi.

Xalqaro ilmiy-amaliy anjumanni o‘tkazishda hamkorlik qilayatgan O‘zbekiston
Ekologik Partiyasi Markaziy kengashiga, anjumanda ishtirok etayatgan O‘zbekiston
Respublikasi Oliy ta`lim, fan va innovatsiyalar vazirligi, O‘zbekiston Respublikasi
Iqtisodiyot va moliya vazirligi, O‘zbekiston Respublikasi Energetika vazirligi, BMT ning
UNDP loyihasi vakillariga, Federal davlat byudjeti oliy ta’lim muassasasi Kozma Minin
nomidagi Nijniy Novgorod davlat pedagogika universiteti, Umumrossiya davlat adliya
universitetining (VGUYU) Shimoliy-Kavkaz instituti (filiali), Umumrossiya davlat adliya
universitetining (VGUYU) Rostov instituti (filiali), Kazpotrebsoyuz Karaganda universiteti,
Kyungdong Universiteti (Koreya Respublikasi), tashkilot va korxonalarning mutaxassislari,
xorijiy va mahalliy iqtisodchi olimlarga o‘z minnatdorchiligimizni izhor qilamiz.

Bugun sizlarning eʼtiboringizga taqdim etiladigan taqdimotlar va fikrlar - bizni
zamonaviy iqtisodiyotning yangi talablariga mos keladigan biznes modellarni yaratishga
ilhomlantiradi.

Biz bu jarayonda, oʻz tajribamizni almashish va birgalikda muammolarni hal qilish
uchun yangi gʻoyalarni kashf etishni maqsad qilamiz.

Umid qilamanki, anjumanimiz samarali va foydali boʻladi.
Har biringizning ishtirokingiz va hissangiz bu jarayonda juda muhim.
Keling, birgalikda yangiliklarga ochiq boʻlib, innovatsion yechimlarni izlaylik!
Bugungi anjuman ishiga va unda ishtirok etayotgan barcha ishtirokchilarning ilmiy-

ijodiy faoliyatlariga ulkan muvaffaqiyatlar tilaymiz!

Toshkent menejment va iqtisodiyot instituti rektori
X. Axmedov

SANOAT KORXONALARIDA HRMENEJMENT TIZIMINI JORIY
ETISH VA XODIMLARNI BOSHQARUV HOLATI TAHLILI

Toshtemirov Sardor G‘olib o‘g‘li-
Toshkent menejment va iqtisodiyot instituti
Iqtisodiyot yo‘nalishi 2-bosqich magistranti

E-mail: tsardor2105@gmail.com

Annotatsiya. Mazkur maqolada “Javel” MChJ misolida sanoat korxonalarida mehnat
resurslarini boshqarish, ularning samaradorligini oshirish hamda HR menejment tizimini
takomillashtirish masalalari tahlil qilingan. Tadqiqot natijalari asosida korxonaning mehnat
resurslari tarkibi, ish vaqtidan foydalanish darajasi va xodimlar turg‘unligi bo‘yicha ijobiy
o‘zgarishlar aniqlanib, amaliy tavsiyalar ishlab chiqilgan.

Kalit so‘zlar: mehnat resurslari, HR menejment, samaradorlik, sanoat korxonasi, mehnat
unumdorligi, ish vaqti tahlili, kadrlar tarkibi, turg‘unlik, boshqaruv tizimi.

Аннотация. В статье анализируются вопросы управления трудовыми ресурсами,
повышения их эффективности и совершенствования системы управления персоналом на
промышленных предприятиях на примере ООО «Жавель». По результатам исследования
выявлены позитивные изменения в структуре трудовых ресурсов предприятия, уровне
использования рабочего времени и текучести кадров, а также разработаны практические
рекомендации.

Ключевые слова: трудовые ресурсы, управление персоналом, эффективность,
промышленное предприятие, производительность труда, анализ рабочего времени,
кадровый состав, текучесть кадров, система управления.

Abstract. This article analyzes the issues of labor resource management at industrial
enterprises, increasing their efficiency, and improving the HR management system using the
example of "Javel" LLC. Based on the research results, positive changes in the composition of the
enterprise's labor resources, the level of work time utilization, and employee stability were
identified, and practical recommendations were developed.

Keywords: labor resources, HR management, efficiency, industrial enterprise, labor
productivity, analysis of working hours, personnel composition, stability, management system.

Kirish
Sanoat korxonalarining kadrlar bilan ta’minlanishi toifalar va kasblar boʻyicha

xodimlarning haqiqiy sonini reja ehtiyojlari bilan taqqoslash asosida aniqlanadi.

Korxonaning eng muhim kasblardagi kadrlar bilan ta'min etilishini tahlil qilishga
alohida e'tibor beriladi. Ishchi kuchining sifat tarkibini malaka boʻyicha tahlil qilish
ham zarur.

Sanoat korxonalarida xodimlarning malaka darajasi koʻp jihatdan ularning
yoshiga, ish stajiga, ma'lumoti va hokazolarga bogʻliq. Shu sababli tahlil jarayonida
ishchilarning yoshi, ish staji, ma'lumoti boʻyicha oʻzgarishlar oʻrganiladi. Bu
oʻzgarish ishchi kuchining harakati natijasida sodir boʻlishi sababli bu masalaga
tahlil jarayonida katta e'tibor beriladi.

Sanoat korxonalarida mavjud ishchi kuchidan yanada toʻlaroq foydalanish,
mehnat unumdorligini oshirish, ishlab chiqarishni jadallashtirish, ishlab chiqarish
jarayonlarini kompleks mexanizasiyalash va avtomatlashtirish, ancha umumiyroq
ishlab chiqarish texnikasini joriy etish, texnologiyani va ishlab chiqarishni tashkil
etishni takomillashtirish hisobiga korxonani mehnat resurslari bilan ta'minlashdagi
keskinlikni birmuncha bartaraf etish mumkin. Yuqorida sanab oʻtilgan tadbirlarni
oʻtkazish natijasida mehnat resurslariga boʻlgan ehtiyojni qisqartirish zahiralari
aniqlanishi lozim.

Mehnat resurslarini baholash va tahlil qilish uchun koʻrsatkichlar tizimidan
foydalaniladi. Bu koʻrsatkichlar iqtisodiy jihatdan turli guruhlarga mansub, chunki
mehnat resurslarining u yoki bu jihatlarini ifodalaydi.

Mehnat resurslarini ifodalovchi barcha koʻrsatkichlar iqtisodiy mazmunga
qarab uch guruhga boʻlinadi:

1. Mehnat resurslari holatini ifodalovchi koʻrsatkichlar.
2. Mehnat resurslari bilan ta'minlanganlikni ifodalovchi koʻrsatkichlar.
3. Mehnat resurslari samaradorligini ifodalovchi koʻrsatkichlar.

1-jadval
Sanoat korxonalarida HR menejment tizimini joriy etish va xodimlarni boshqaruv

jarayonida mehnat resurslari holatini ifodalovchi koʻrsatkichlarni aniqlash hisob-kitobi

Koʻrsatkichlar 2022 y. 2023 y. 2024 y.
Oʻzgarish sur’ati 2024

yilni 2022- yilga
nisbatan, %

1. Mehnat resurslarining oʻrtacha yillik
soni, kishi 45 48 52 115

2. Shu jumladan, oliy ma'lumotli
mutaxassislar, kishi 35 37 39 111

Oʻrta maxsus ma'lumotlilar 6 6 7 116
Oʻrta ma'lumotlilar 2 3 4 200
toʻliqsiz oʻrta ma'lumotlilar 2 2 2 100
3. Oliy ma'lumotli mutaxassislar ning
ulushi, % (2q*100/1q) 78 77 75 -

Oʻrta maxsus ma'lumotlilar ning
ulushi, % 13 12.5 13.4 -

Oʻrta ma'lumotlilarning ulushi, % 4.4 6.25 7.6 -
Toʻliqsiz oʻrta ma'lumotli xodimlar
ulushi,% 4.4 4.1 3.8 -

Xizmatchilar soni, kishi 43 46 50 116
Shu jumladan HR rahbarlar soni,
kishi 3 3 3 100

Mutaxassislar soni, kishi 32 34 36 112
Texnik ijrochilar soni, kishi 8 9 11 137
Xizmatchilarning ulushi, % 95.5 95.8 96 -
6. Ishga qabul qilinganlar, kishi 3 6 5 166
7. Ishdan boʻshatilganlar, kishi 3 3 1 33
8. Shu jumladan, salbiy asoslar bilan
boʻshatilganlar, kishi 1 - - -

9. Ms. Oboroti, koeffisienti (6q+7q)/1q 0.13 0.18 0.11 85
10. Ms. qoʻnimsizligi, koeffisienti
(8q/1q) 2 - - -

11. 3 yildan koʻp ishlagan xodimlar
soni, kishi 30 35 38 127

12. Ms. Tungʻunligi, koeffisientida
(11q/1q) 0.66 0.73 0.73 110

Manba: “Javel” ma'suliyati cheklangan jamiyati ma'lumotlari asosida tuzilgan.
2-jadval

Sanoat korxonalarida HR menejment tizimi asosida mehnat resurslari bilan
ta'minlanganlikni ifodalovchi koʻrsatkichlar hisob-kitobi

Koʻrsatkichlar 2022 y. 2023 y. 2024 y. Oʻzgarish sur'ati, %
1. Mehnat resurslari soni shtat
jadvali boʻyicha, tegishli yil
boshida, kishi

47 50 55 117

2. Haqiqiy mehnat resurslari soni,
tegishli yil boshida, kishi 45 48 52 115

3. Ms. bilan shtat jadvalining
ta'minlanganlik darajasi, % (1q:2q
x100)

95 96 94 -

Manba: “Javel” ma'suliyati cheklangan jamiyati ma'lumotlari asosida tuzilgan.

Ushbu 2-jadval ma'lumotlaridan koʻrinib turibdiki, shtat jadvali bilan
ta'minlanganlik darajasi oxirgi uch yil davomida 1% ga kamaygan, surunkali
ravishda shtat jadvalining mehnat resurslari bilan ta'minlanganligi bajarilmasdan
kelgan. Bu uchun korxonaning ish vaqti hajmini aniqlash va tahlil qilish maqsadga
muvofiqdir. Korxonaning ish vakti xajmi deb barcha xodimlarning bir yillik ish
kunida bajarishi lozim boʻlgan ish soatlari yigʻindisiga aytiladi. Tahlil jarayonida
ushbu koʻrsatkichni chuqur oʻrganish lozim, chunki har bir daqiqa korxona va
jamiyat uchun qimmatlidir.

Sanoat korxonalarida HR menejment tizimi asosida Ish vaqti hajmining
tahliliga toʻxtaladigan boʻlsak, tahlil qilish uchun ish vaqtining umumiy hajmini
(UXIV) aniqlab olish lozim. Ushbu koʻrsatkich barcha xodimlar sonini (X) har bir
xodimning oʻrtacha ishlagan kunlari (IK) va bir kundagi ish vaqti (Vx) muddatiga
koʻpaytirish yoʻli bilan aniklanadi. Buning uchun quyidagi formuladan foydalanish
mumkin:

UXIV = X * IK * Vx
Ish vaqti hajmini bevosita asosiy ish bilan band boʻlgan xodimlar boʻyicha ham

aniklash mumkin. Asosiy ish bilan band boʻlgan xodimlarni (AX) aniqlash uchun

barcha xodimlar sonidan (X) boshqaruvda band boʻlgan xodimlar va xizmatchilar
(BX) ayiriladi:

AX = X - BX
Ushbu xodimlar ish vaqti hajmini ham barcha xodimlar ish vaqti hajmi singari

anikdash mumkin. Bu koʻrsatkich asosiy ishda band boʻlgan xodimlarning mehnat
unumdorligini aniqlashshda, unga ta'sir etuvchi omillarni tahlil qilishda qoʻllaniladi.

Tahlil natijalariga ko‘ra, korxonada 2022-yildan 2024-yilga o‘tish davrida
barcha xodimlarning o‘rtacha soni 8 foizga oshgan. Xususan, asosiy xodimlar soni
ham shu davrda 4 kishiga ko‘paygan. Bu esa ishlab chiqarish hajmining ortishiga,
ish vaqtining umumiy hajmining esa 12 foizga o‘sishiga olib kelgan.

Xodimlarning ish vaqtidan foydalanish ko‘rsatkichlari ham yaxshilangan.
2024-yilda bitta xodimning o‘rtacha yillik ish kuni 6 kunga ko‘paygan, bir kunlik
ish vaqti esa o‘rtacha 0,11 soatga ortgan. Bu esa korxona bo‘yicha umumiy ish
soatlari hajmining 10 ming soatdan ziyod o‘sishiga sabab bo‘lgan. Ish vaqtining
oshishiga eng katta ta’sir ko‘rsatgan omillar – xodimlar sonining ko‘payishi (7062
soat), ish kunlari sonining ortishi (2374 soat) va ish soatining uzayishi (1361 soat)
hisoblanadi.

Tahlil shuni ko‘rsatadiki, o‘tgan yilda korxonada mehnat resurslarining
yo‘qotilishi (kasallik, intizom buzilishi, boshqa sabablarga ko‘ra ishga kelmaslik)
sezilarli bo‘lgan. 2023-yilda jami 5111 soat ishlab chiqarish vaqti yo‘qotilgan bo‘lsa,
2024-yilda bu ko‘rsatkich 3465 soatni tashkil etgan. Demak, mehnat vaqti yo‘qotish
hajmi 33 foizga kamaygan. Bu holat HR tizimi doirasida mehnat intizomini
mustahkamlash, davomatni yaxshilash va xodimlarni rag‘batlantirish
mexanizmlarini takomillashtirish natijasidir.

Asosiy xodimlar bo‘yicha ham shunga o‘xshash ijobiy o‘zgarishlar kuzatilgan.
Ularning ish vaqti umumiy hajmi 11 foizga oshgan. Bu o‘sishga xodimlar sonining
ortishi, asosiy xodimlar ulushining ko‘payishi, ish kunlari va kunlik ish soatining
ko‘payishi sabab bo‘lgan. Shu bilan birga, asosiy xodimlarning umumiy
xodimlardagi ulushi 95,8 foizdan 96,1 foizgacha oshgan.

Korxonada HR menejment tizimi joriy etilishi natijasida xodimlar sonining
o‘sishi bilan birga ularning malakasi va ish unumdorligi ham oshgan. Biroq,
rejalashtirilgan natijalarga to‘liq erishilmagan hollarda, bu jarayonni yanada
takomillashtirish zarurligi ko‘rinadi. Ayniqsa, asosiy xodimlar ulushini oshirish
bo‘yicha rejalashtirilgan ko‘rsatkich 96,4 foiz etib belgilangan bo‘lsa-da, amalda
96,1 foizda to‘xtagan.

HR menejment tizimi doirasida kadrlar bilan ishlashning asosiy
yo‘nalishlaridan biri – xodimlarni yollash va tanlash jarayonini ilmiy asosda tashkil
etishdir. Bu jarayon kadrlar bo‘limi faoliyatining markazida turadi. Kadrlar bo‘limi
yangi lavozimlarni ochish, mos nomzodlarni izlash, e’lonlar berish, ishga qabul
jarayonini tashkil etish, kasaba uyushmalari va ta’lim muassasalari bilan
hamkorlikni yo‘lga qo‘yish kabi masalalar bilan shug‘ullanadi.

HR tizimida kadrlarni tanlash jarayoni bir nechta bosqichlardan iborat. Avvalo,
kadrlar komissiyasi tuziladi va ish joylariga qo‘yiladigan talablar aniqlanadi.
Keyingi bosqichlarda tanlov e’lon qilinadi, nomzodlar hujjatlari yig‘iladi va
ularning malakasi, sog‘lig‘i, ruhiy holati, shaxsiy fazilatlari baholanadi. Eng mos

nomzodlar saralanib, reyting asosida baholanadi va yakuniy qaror kadrlar
komissiyasi tomonidan qabul qilinadi. Shundan so‘ng nomzodlar bilan mehnat
shartnomasi tuziladi va hujjatlar rasmiylashtiriladi.

Nomzodlarni baholashda odatda uchta asosiy uslub qo‘llaniladi: sinovlar,
suhbatlar va baholash markazlari. Ushbu uslublar yordamida nomzodning kasbiy
malakasi, bilim darajasi, muomala madaniyati va ishga yaroqliligi chuqur tahlil
qilinadi.

Xulosa
O‘tkazilgan tadqiqotlar natijalari shuni ko‘rsatadiki, sanoat korxonalarida

mehnat resurslarini samarali boshqarish ishlab chiqarish hajmini oshirish va
korxonaning iqtisodiy barqarorligini ta’minlashda muhim omil hisoblanadi. “Javel”
MChJ misolida olib borilgan tahlillar shuni ko‘rsatadiki, so‘nggi yillarda korxonada
xodimlar sonining ortishi, ularning malaka darajasining yaxshilanishi va turg‘unlik
ko‘rsatkichining oshishi kuzatilgan. Bu esa korxonada HR menejment tizimi
bosqichma-bosqich takomillashib borayotganini tasdiqlaydi.

Mehnat resurslaridan foydalanish samaradorligi oshgani, ish vaqti
yo‘qotishlarining kamaygani va ishlab chiqarish unumdorligining ortgani korxona
boshqaruvining to‘g‘ri yo‘nalishda olib borilayotganidan dalolat beradi. Shu bilan
birga, shtat jadvali bilan to‘liq ta’minlanganlik darajasining biroz pasaygani
korxonada kadrlar zaxirasini kengaytirish, yangi mutaxassislarni jalb etish va ishga
qabul jarayonini optimallashtirish zarurligini ko‘rsatmoqda.

Tadqiqot davomida aniqlangan natijalar asosida quyidagi taklif va tavsiyalarni
ilgari surish mumkin:

 HR menejment tizimida zamonaviy texnologiyalar, jumladan,
avtomatlashtirilgan nazorat va tahlil dasturlarini joriy etish;

 xodimlarning kasbiy malakasini oshirish va ularni doimiy ravishda qayta
tayyorlash kurslariga jalb etish;

 rag‘batlantirish va motivatsiya tizimini kuchaytirish orqali mehnat
unumdorligini yanada oshirish;

mehnat sharoitlarini takomillashtirish hamda ijtimoiy himoya choralarini
kengaytirish.

Xulosa qilib aytganda, “Javel” MChJ tajribasi shuni ko‘rsatadiki, korxonada
inson resurslarini boshqarish tizimini to‘g‘ri tashkil etish nafaqat ishlab chiqarish
samaradorligini oshiradi, balki barqaror rivojlanish va raqobatbardoshlikni ham
ta’minlaydi. Ushbu natijalar boshqa sanoat korxonalari uchun ham amaliy ahamiyat
kasb etib, HR menejment tizimini takomillashtirishda foydali metodik asos bo‘lib
xizmat qilishi mumkin.

Foydalanilgan adabiyotlar roʻyxati
1. Oʻzbekiston Respublikasining “Aholi bandligi toʻgʻrisida”gi 2020- yil

20- oktyabrdagi OʻRQ-642-sonli qonuni. https://lex.uz/docs/5055690
2. Oʻzbekiston Respublikasi Prezidentining 2022- yil 28- yanvardagi PF-60-

son “2022 - 2026 yillarga moʻljallangan yangi oʻzbekistonning taraqqiyot
strategiyasi” Farmoni. Toshkent sh., 2022 yil.

3. Bagov V. P. Korporativniy menedjment. – M.: Izd-vo REA, 2020. – 246 s.



539

4. Nazarova G.G., Muxamedjanova G.A., Salixova N.M., Ismailova N.S.,
Rozmetova N.B. Inson resurslari menejmenti. Oʻquv qoʻllanma. TDIU, 2010 y.
194-bet.

5. Sh.R.Xolmoʻminov, X.M.Hakimov, N.R.Narziqulov. Mehnat
koʻrsatkichlari tahlili. Oʻquv qoʻllanma – T.: TDIU, 2006 – 94 bet.

6. Oʻzbekiston Respublikasining 2021 yilda ijtimoiy-iqtisodiy
rivojlanishining asosiy koʻrsatkichlari. www/ stat.uz.

7. Oʻzbekiston Milliy Statistika qoʻmitasi ma'lumotlari.
8. “Javel” ma'suliyati cheklangan jamiyati ma'lumotlari.

INSON RESURSLARINI BOSHQARISHDAMOTIVATSIYA TIZIMINI
TAKOMILLASHTIRISH

Abdufattoxova Hadichaxon
Toshkent menejment va iqtisodiyot instituti,
Menejment yo‘nalishi 1-bosqich magistranti

E-mail: Hadicha3677@gmail.com
Orcid: 0009-0009-5984-2660

Annotatsiya. Ushbu maqola O‘zbekiston sharoitida inson resurslarini boshqarishda
motivatsiya tizimini takomillashtirish masalasini ilmiy tahlil qiladi. Tadqiqot menejment
nazariyalari, zamonaviy boshqaruv yondashuvlari va HR-tech texnologiyalarini hisobga olgan
holda xodimlarning ish samaradorligini oshirish yo‘llarini aniqlashga qaratilgan. So‘rovnoma,
statistika, iqtisodiy va ekonometrik tahlil usullari orqali moddiy va nomoddiy rag‘batlantirish
vositalarining samaradorligi o‘rganildi. Natijalar shuni ko‘rsatdiki, O‘zbekiston korxonalarida
motivatsiya tizimini modernizatsiya qilish va zamonaviy menejment tamoyillarini joriy etish
xodimlar samaradorligini sezilarli darajada oshirish imkonini berishi va boshqa masalalar
yoritilgan.

Kalit so‘zlar: Inson resurslarini boshqarish, motivatsiya tizimi, rag‘batlantirish, moddiy va
nomoddiy omillar, HR-tech, Lean management, Agile, gamification, ish samaradorligi.

Аннотация. В данной статье представлен научный анализ вопроса
совершенствования системы мотивации в управлении человеческими ресурсами в условиях
Узбекистана. Целью исследования является выявление путей повышения эффективности
работы сотрудников с учетом теорий менеджмента, современных подходов к управлению
и HR-технологий. Эффективность материальных и нематериальных стимулов изучалась с
использованием анкетирования, статистических данных, экономических и
эконометрических методов анализа. Результаты показали, что модернизация системы
мотивации и внедрение современных принципов управления на узбекских предприятиях
позволяют значительно повысить эффективность работы сотрудников, а также
освещены другие вопросы.

Ключевые слова: Управление человеческими ресурсами, система мотивации,
мотивация, материальные и нематериальные факторы, HR-технологии, бережливое
управление, Agile, геймификация, эффективность труда.

Abstract. This article provides a scientific analysis of the issue of improving the motivation
system in human resource management in the conditions of Uzbekistan. The study is aimed at

